
(‘l-appellat’)

Vs.

Christopher Micallef (K.l. nru 88882M)
(‘l-appellant’)

II-Qorti,

Preliminari

1. Dan huwa appell maghmul mill-intimat Christopher Micallef (K.I. nru
88882M) [minn issa 'l quddiem ‘l-appellant’] mid-decizjoni moghtija fil-25 ta’
Jannar, 2021, [minn issa ’| quddiem ‘id-decizjoni appellata’], mit-Tribunal Ghal

Talbiet Zghar [minn issa ’| quddiem “it-Tribunal”], li permezz taghha ddecieda

t-talba tar-rikorrent Emmanuel Spiteri (K.I. nru 149854M) [minn issa ’I
quddiem “l-appellat”] fil-konfront tieghu, billi ddikjara li huwa kien debitur tal-
appellat fis-somma ta’ €4,000 u ordnalu sabiex ihallas din is-somma, flimkien
mal-imghax bir-rata ta’ 8% mill-31 ta’ Jannar, 2019, sad-data tal-pagament

effettiv u l-ispejjez ta’ dik il-procedura.

Fatti

2. ll-fatti ta’ dan l-appell jirrigwardaw pretensjoni ghall-hlas tal-ammont ta’
€4,000, bilan¢ fuq somma akbar li I-appellant permezz ta’ skrittura tas-26 ta’
Dicembru, 2012! acéetta li huwa ghandu jaghti lill-appellat u liema somma
tirrapprezenta I-prezz ta’ ghodda li huwa kien eleva minghand terz ¢ertu Carl
Bezzina rapprezentant tas-socjeta’ KMK Ltd. Minkejja li l-appellat kien
interpella lill-appellant ghall-hlas, anki permezz ta’ ittra ufficjali pprezentata fil-
11 ta’ Ottubru, 2018 ai termini tal-artikolu 166A tal-Kap. 12 tal-Ligijiet ta’

Malta, I-appellat baga’ inadempjenti.

Mertu

3. L-appellat ghalhekk istitwixxa I-proceduri odjerni permezz tal-prezentata
ta’ Avviz ta’ Talba quddiem it-Tribunal, fejn talab I-appellant sabiex ihallas is-

somma ta’ €4,000, bl-ispejjez ta’ dik il-procedura inkluzi dawk tal-ittra uffi¢jali

1Dok. Aafol. 4.

tal-11 ta’ Ottubru, 2018 u tal-mandat ta’ sekwestru kawtelatorju, u anki bl-

imghaxijiet legali sal-pagament effettiv.

4.

L-appellant wiegeb fil-21 ta’ Frar, 2019 billi eccepixxa li t-talbiet tal-

appellat kienu infondati fil-fatt u fid-dritt, u ghaldagstant it-talbiet tieghu

kellhom jigu mi¢huda.

Id-Decizjoni Appellata

5.

It-Tribunal wasal ghad-decizjoni appellata wara li ghamel is-segwenti

konsiderazzjonijiet rilevanti ghal dan l-appell:

“Ikkunsidra;

Illi essenzjalment il-kwistjoni bejn il-partijiet hija regolata bid-dokument anness mal-
Awviz tat-Talba (fn. 6 Dok A — a fol 4.), fejn I-istess dokument, kemm l-ezistenza
tieghu, I-firem fuq l-istess u allura r-rabta li temani minnu gew ikkonfermati mill-
kontendenti waqt ix-xhieda rispettiva taghhom.

Wi din Il-iskrittura turi li I-konvenut iddikjara ruhu debitur tal-attur fammont ta’
tlettax il-elf Euro (€13,000). Irrizulta mhux kontestat ukoll li I-konvenut ghamel
pagament ta’ hamest elef Euro (€5,000) u kif ukoll pagament iehor permezz ta’ cekk
(fn. 7 A fol 5), fammont ta’ erbat elef Euro (€4,000). It-talba hija arginata biss fug
jekk jezistix ammont iehor rimanenti ta’ erbat elef Euro (€4,000) jew jekk dan giex
saldjat permezz ta' makkinarju jew xoghol imwettaq mill-konvenut. Dan gieghed
jinghad ghaliex ma hemm |-ebda kontestazzjoni fuq il-pagamenti I-ohra u ghalhekk
it-Tribunal m’huwiex gieghed jigi mitlub jeZamina t-totalita monetarja indikata fl-
iskrittura. Kieku hekk kien il-kaz, kien ikun doveruz fuq it-Tribunal li jgajjem dubju
fuqg il-limiti tal-kompetenza tieghu (fn. 8 Artikolu 774 tal-Kapitolu 12 tal-Ligijiet ta’
Malta) (anki fin-nugqas t’eccezzjoni formali) u jaghti l-opportunita lill-partijiet
jittrattaw dan (fn. 9 Vide f’dan is-sens s-sentenza fl-ismijiet Kevin Chircop vs Joseph

Chircop, moghtija mill-Qorti tal-Appell (Sede Superjuri), App Civ Nru: 2760/1997/1,
nhar il-1 ta’ Dicembru 2006).

i kif jemergi mix-xhieda u mil-linja difensjonali li ttiehdet, jirrizulta li I-
kontestazzjoni principali dwar il-bilan¢ mertu ta’ din il-vertenza hija li I-konvenut
jghid li dan I-ammont gie mhallas b’xi ghodda moghtija mill-konvenut. Fix-xhieda
tieghu in kontroezami (fn. 10 Seduta tat-18 ta’ Frar 2020, xhieda rilevanti tibda a
tergo ta’ fol 30), I-konvenut spjega li kien hemm xi second hand punches, li huwa
kien ghadda lill-attur meta sar it-tieni pagament. Il-konvenut jghid ukoll li kien
hemm xi xoghol li huwa ghamel lill-attur, liema xoghol kellu jigi inkluz f’dan il-bilanc.
Jispjega wkoll perd li dan il-makkinarju kien offriechom hu stess u ma kienx hekk
mitlub jew miftiehem mal-attur.

Ili min-naha I-ohra I-attur jispjega li huwa qatt ma talab i jithallas b’dan il-
makkinarju, liema skont hu kienu bla valur u mhux funzjonanti. Dwar xi xoghol li
seta’ ghamel il-konvenut jispjega li dan tal-ahhar kien thallas tieghu, li x-xoghol kellu
difetti u li gatt ma titranga u b’hekk lanqas kien ghadu komplut. L-attur jibqa’ jinsisti
li jithallas il-bilanc.

lli epurata din I-espozizzjoni fattwali qasira jmiss li t-Tribunali jinvesti fl-aspetti
legali tal-vertenza odjerna.

i kif diga ntqal aktar ’il fuq, apparti eccezzjoni generika, I-konvenut laqa’ ghal din I-
azzjoni billi ¢ahad li hemm bilanc¢ stante hlas. Effetivament I-konvenut gieghed
jecepixxi I-pagament, li ex lege huwa wiehed mill-modi maghrufa fil-ligi li twassal
ghall-estinzjoni ta’ obbligazzjoni (fn. 11 Artikolu 1145(a) tal-Kapitolu 16 tal-Ligijiet
ta’ Malta)

i huwa ben maghruf perd li min jecepixxi favur tieghu I-pagament jarreka fuqu I-
oneru li jipprovah (fn. 12 Wara kollox huwa I-artikolu 562 tal-Kapitolu 12 tal-Ligijiet
ta’ Malta li jistipula din ir-regola b’mod generali). Din m’hemmx ghalfejn tigi
ppruvata b’ircevuta izda tkun trid tezisti prova konkreta li telimina I-incertezza fil-
gudikant (fn. 13 Issir referenza ghas-sentenza fl-ismijiet Carmelo Zammit v.
Emanuele Galea et (Appell Superjuri, 27 ta’ Frar, 2003) fejn gie ritenut li “Huwa
generalment rikonoxxut li I-prova ta’ pagament ta’ debitu tista’ tinghata mhux biss

b’iréevuti li, b’certa finalita jattestaw l-estinzjoni tal-obbligazzjoni, izda din il-prova
tista’ tingieb ukoll b’mezzi ohra. Fl-assenza ta’ rcevuti, pero, il-prova trid tkun tali li
ma thalli ebda dubbju fmohh il-gudikant.”). Ghalkemm huwa minnu li dan it-
Tribunal huwa regolat bi principji specjali u huwa wkoll iddeterminat b’sens ta’
ekwitd, jrid pero jinghad lit-Tribunal ma jistax jaghmel tajjeb hu ghan-nuqqas ta’
parti li tipprova hi allegazzjoni. M’huwiex ghal min huwa mistenni jiggudika li

jittanta jaghmel tajjeb hu ghall-ommissjonijiet hu stess jekk parti tonqos jew tkun
hekk ommissiva fil-fazi tal-gbir tal-provi.

Illi dan kollu gieghed jinghad minhabba s-segwenti.

i kif diga ntqal jirrizulta li I-konvenut jfiehem li I-bilan¢ gie mhallas minhabba li
ghadda xi makkinarju u wettaq xi xoghol. Issa dwar il-makkinarju, dato ma non
concesso i fil-fatt kien hemm xi bidla fil-ftehim orginiali dwar kif kien sejjer jigi
ssaldajat d-dejn (ghalkemm ma hemm xejn hekk indikattiv fl-iskrittura privata) ma
hemm imkien fl-atti xi hjiel ta’ kemm seta’ kien il-valur ta’ dan il-makkinarju. Fin-
nuqqas t’hekk, il-konvenut ma jistax jippretendi lit-Tribunal di sua sponte jaghti
valur hu, li forsi jikkombacja mal-bilanc rikjest (fn. 14 Fis-sentenza fl-ismijiet John
Abela noe et vs Reuben Micallef, Qorti tal-Appell (Sede Inferjuri), App Civ Nru:
1704/2005/1, moghtija fit-30 ta’ Jannar 2009, gie ritenut li: “Di regola, it-Tribunal
ma jindahalx fix-xorta tal-provi li I-parti ghandha ggib. Dan hu mholli fid-disponibilita

u l-inizjattiva tal-parti li taghmel l-allegazzjoni. Kompitu tat-Tribunal hu dak li
jiddeciedi I-kawza in bazi ghall-provi sottoposti ghall-ezami tieghu. Jekk allura I-parti
titraskura u, bhal f'dan il-kaz, tonqos li ggib il-prova dokumentali ghad-dizimpenn ta’
l-oneru gravanti fugha biex tissorreggi d-domanda, |-ebda ¢ensura ma tista’ tigi
rinfac¢jata lit-Tribunal ta’ xi pregudizzju pretestwuz”). Xi stima jew prova oggettiva
fuqg dan kien mistenni mill-konvenut.

Illi dwar imbaghad x-xoghlijiet li I-konvenut jghid li huwa wettagq, I-istess konvenut
nagas milli jippromwovi din il-bazi bid-debita kontro-talba, kif kien mistenni li
jaghmel. Jekk allura I-konvenut gieghed b’xi mod ipitter din it-tieni linja difensjonali
tieghu abbaizi ta’ tpacija, huwa destinat li jfalli hawnhekk ukoll.

Illi d-difensur tal-attur fit-trattazzjoni finali (fn. 15 A fol 44) ghamlet referenza ghas-
sentenza fl-ismijiet Euro Equipdata Limited vs Enigma Productions Limited (fn. 16
Talba Numru 727/01, Tribunal ghal Talbiet Zghar, 30 ta’ Ottubru 2001) u ghas-
sentenzi hemm riportati. It-Tribunal, wara li gara dik is-sentenza, igis I-insenjament

hemm maghmul bhala mhux biss rilevanti imma wiehed li ghandu applikazzjoni fit-
tfitxxija ghar-rizoluzzjoni ta’ din il-vertenza.

i mill-assjem tal-provi u I-kunsiderazzjonijiet hawn fug maghmula, t-Tribunal huwa
moralment konvint lit-talbiet tal-attur ghandhom jintlagghu.”

L-Appell

6. L-appellant ipprezenta r-rikors tal-appell tieghu fit-12 ta’ Frar, 2021, fejn
ged jitlob lil din il-Qorti sabiex joghgobha thassar, tirrevoka u tirrexxindi d-
decizjoni appellata, filwaqt li tilga’ |-eccezzjonijiet tieghu u tichad it-talba tal-
appellat bl-ispejjez kontrih. Jghid li I-uniku aggravju tieghu huwa li t-Tribunal
ghamel apprezzament u/jew interpretazzjoni u/jew applikazzjoni hazina tal-ligi

fir-rigward tal-fatti u tal-provi kif konstatati minnu stess.

7. Fit-twegiba tieghu tal-15 ta’ Marzu, 2021, l-appellat issottometta li d-
decizjoni appellata kienet timmerita li tigi kkonfermata peress li kienet gusta u

anki studjata u fattwalment u legalment korretta.

Konsiderazzjonijiet ta’ din il-Qorti

8. Din il-Qorti ser tghaddi sabiex tikkunsidra l-aggravju mressaq mill-
appellant, u dan fid-dawl tas-sottomissjonijiet maghmula mill-appellat u dak li

gal it-Tribunal fid-decizjoni appellata.

9. L-appellant isostni li t-Tribunal applika hazin il-ligi u I-principji legali
ghall-fatti hekk kif ikkostatati minnu, li kellhom iwassluh ghal konkluzjoni
differenti. Jirrileva li t-Tribunal sewwa osserva li I-kwistjoni bejn il-partijiet hija
regolata permezz tal-iskrittura privata li kienet saret bejniethom, izda jsostni li
I-konsiderazzjonijiet legali tieghu u I-konkluzjonijiet li wasal ghalihom ma

jsegwux. Jispjega li dik |-iskrittura privata fiha konferma min-naha tal-appellat

tal-pagament tal-ammont dovut lilu minghand I-appellant, fejn sahansitra kien
hemm il-firem taz-zewg partijiet. Jinsisti li din kienet |-aqwa u l-ahjar prova li
huwa seta’ jgib u li seta’ kien pretiz jew mistenni li jgib. Jekk imbaghad I-
appellat kellu xi allegazzjoni fir-rigward ta’ dak il-pagament li ghamel |-
appellant, dan kellu jippruvah |-appellat stess, izda huwa fil-fatt ma kien ressaq
l-ebda prova. Ghalhekk l-iskrittura privata kienet ikkonfermata, ippruvata u
sahansitra mhux kontestata, izda minflok it-Tribunal ghazel li jaghmel
interpretazzjoni u apprezzament legali li ma jsegwux il-konstatazzjoni tieghu
stess. L-appellant hawnhekk jipprezenta ghadd ta’ osservazzjonijiet: (i) it-
Tribunal irrileva li I-appellant kien qal li -ammont pretiz kien thallas permezz
ta’ xi ghodda, izda dejjem ikkonsidra dan bhala allegazzjoni; (ii) kienet
irrilevanti |-konsiderazzjoni tat-Tribunal dwar min mill-partijiet offra i I-
pagament isir b’dan il-mod; (iii) I-appellat sostna li I-ghodda kienu bla valur u
ma jiffunzjonawx, izda dan galu biss fix-xhieda tieghu aktar minn sentejn wara,
meta huwa kien sahansitra accetta |-pagament u minghajr ma ressaq prova;
(iv) il-pagament mhux necessarjament isir fi flus; (v) huwa kien wera |i |-
pagament sar; (vi) ma setax jithem x’prova kellha ssir sabiex tigi eliminata I-
incertezza fil-gudikant; (vii) ma kien hemm |-ebda ommissjoni da parti tieghu li
jressaq il-prova tal-pagament; (viii) kien hemm bidla fil-ftehim originali dwar
kif kien ser jigi saldat id-dejn minghajr konsiderazzjoni tal-valur tal-makkinarju
u sahansitra kien hemm il-firma tal-partijiet ghal dan fuq I-iskrittura privata;
(ix) ix-xoghlijiet li jaghmel riferiment ghalihom it-Tribunal huma rrilevanti; (x)
it-tpacija kontemplata mit-Tribunal kienet inkompatibbli mal-e¢¢ezzjoni tal-

hlas. Fl-ahhar nett jissottometti li d-dewmien tal-proceduri quddiem it-

Tribunal kien ’l hinn mill-kontroll tieghu u ghalhekk huwa ma kellux ibati I-

imghax kif ordnat mit-Tribunal.

10. Fir-risposta tieghu, l-appellat jissottometti li I-argument tal-appellant
qguddiem it-Tribunal, u issa wkoll quddiem din il-Qorti, kien li t-tieni u |-ahhar
notament kien jirrapprezenta pagament tal-bilan¢ kollu fejn it-tliet second-
hand punches kienu a saldu tal-ahhar €4,000 dovuta. Izda |-appellat isostni li
minn dak in-notament kien sew evidenti li I-pagament ma kienx sar ghas-saldu
tal-ammont kollu dovut, ghaliex jekk dan kien il-kaz, il-partijiet kienu jiktbu “in
full and final settlement”. Jghid li kuntrarjament ghal dak li kien ged jinsisti
fugqu l-appellant, kien proprju I-imsemmi appellant li kellu jgib prova dwar
kemm kienet tiswa din I-ghodda, galadarba huwa kien ged jallega li ghaddiet
lill-appellat bhala pagament ta’ dak dovut. Imma anki fix-xhieda tieghu I-
appellat kien iddikjara li I-ghodda gatt ma kienet intiza sabiex jigi saldat il-
bilan¢ dovut. Dwar l-ilment tal-appellant fir-rigward tal-hlas ta’ mghaxijiet, |-

appellat jghid li dawn kienu jigu evitati kieku I-pagament sar b’'mod tempestiv.

11. 1l-Qorti tghid li d-decizjoni kif moghtija fid-decizjoni appellata hija wahda
tajba, u ghall-kuntrarju l-appellant ma jistax jikkontendi li I|-fatti li gew
konstatati mit-Tribunal kellhom iwassluh ghal konkluzjoni differenti. It-
Tribunal sewwa gharaf li I-kwistjoni bejn il-partijiet hija regolata permezz tal-
iskrittura privata. It-Tribunal osserva li skont dik I-iskrittura kien jirrizulta li |-
appellant kien iddikjara ruhu debitur tal-appellat fis-somma ta’ €13,000, u li
ma kienx kontestat li sar pagament ta’ €5,000 u iehor ta’ €4,000. It-Tribunal
kompla jghid li I-kwistjoni bejn il-partijiet kienet jekk kienx hemm fil-fatt

ammont iehor ta’ €4,000 li kellu jithallas, jew jekk dan kienx gie saldat permezz

ta’ makkinarju jew xoghol min-naha tal-appellant. It-Tribunal ha
inkonsiderazzjoni |-verzjonijiet rispettivi tal-partijiet, kif dawn kienu jirrizultaw
li kienu konfliggenti, kemm mix-xhieda u wkoll mid-difiza taghhom, fejn I-
appellant kien ged jeccepixxi |-hlas. Irrileva li galadarba kien ged jaghti din I-
eccezzjoni, l-appellant kellu I-oneru tal-prova fil-grad li din tnehhi Il-incertezza
fil-gudikant. Fil-kaz odjern l-appellant kien nagas milli juri x’kien il-valur tal-
makkinarju li skont hu kellu jpaci d-dejn tieghu, u anki milli jressaq kontrotalba

ghal dak li kien allegatament ix-xoghol li kellu wkoll jservi ta’ tpacija.

12. llI-Qorti tqis li ghalkemm hekk kien mistieden li jaghmel mill-appellant,
it-Tribunal ma kellux ghalfejn jizvija ruhu u jidhol f'’kwistjonijiet ulterjuri ta’
tpacija tad-dejn, li sahansitra ma jaghmlux parti mill-imsemmija skrittura
privata. Kif huwa stess gharaf, tali skrittura privata tirregola I-vertenza bejn il-
partijiet u ghalhekk l-ewwel ezercizzju li ghandu jsir huwa proprju ezami ta’

dak li gie miftiehem bejn il-partijiet.

13. Hawnhekk il-Qorti mill-ewwel tghid li I-appellant m’ghandux ragun meta
jinsisti li huwa kien hallas lill-appellant I-ammont ta’ €4,000 u “..il-bilanc
rimanenti ta’ €4,000 ohra billi ghadda lill-attur tliet second hand punches”. In-
notament fuq l-iskrittura privata li hdejha mhux kontestat li hemm il-firem tal-
partijiet, tghid hekk: “Paid by cheque 270 €4,000 + 3 2 hand punches”. |I-Qorti
tosserva li sewwa jirrileva l-appellat li ma jirrizultax minn dan li I-pagament kif
maghmul sar ghas-saldu tal-bilan¢. Hawnhekk il-Qorti taghmel riferiment

ghad-dispozizzjonijet tal-artikolu 1156 u anki tal-artikolu 1197 tal-Kap. 16 tal-

Ligijiet ta’” Malta li jipprovdu kif gej:

“1156. ll-kreditur ma jistax jigi mgieghel jircievi haga li ma tkunx dik li ghandha
tinghata lilu, ghalkemm il-haga offerta tkun tiswa dags I-ohra, jew ukoll izjed; jew li
jircievi I-hlas ta’ bicca mid-dejn, ghalkemm dan id-dejn ikun li jista’ jingasam

“1197. (1) It-tpacija ssir biss bejn zewgt idjun li jkollhom it-tnejn bhala oggett
somma ta’ flus, jew kwantita determinata ta’ hwejjeg fungibbli tal-istess speci, u li
jkunu t-tnejn likwidi u li jistghu jintalbu.”

14. llI-Qorti tghid li applikati ghall-kaz odjern, |-appellant ma setax minn
jeddu jiddeciedi li I-ghodda kienu ser jaghmlu tajjeb ghal parti mid-dejn li huwa
kellu mal-appellat, u dan sakemm I-imsemmi appellat ma kienx ser jaccetta
b’mod car u inekwivoku li kien ged jiehu dik I-ghodda minflok flus kontanti. II-
Qorti tirrileva li ma jirrizultax mill-iskrittura li I-partijiet kienu waslu ghal ftehim
bhal dan, u ghaldagstant il-Qorti ma tistax taccetta li saret it-tpacija allegata
mill-appellant. Konsegwentement langas tista’ taccetta I-argumenti li jressaq |-
appellant fir-rikors tal-appell tieghu, stante li dawn kollha jitilgu mill-premessa

li I-iskrittura privata hija xhieda tat-tpacija li sehhet bejn il-partijiet.

15. Ghaldagstant il-Qorti ma ssibx l-aggravju tal-appellant gustifikat u
tichdu.

16. Ghal dak li jirrigwarda l-imghaxijiet kif decizi mit-Tribunal, il-Qorti ma
tarax raguni valida ghaliex ghandha tbiddel din id-decizjoni. 1z-zewg ragunijiet
li l-appellant joffri ghall-allegat dewmien zejjed fil-proc¢eduri quddiem it-
Tribunal, ma jirrizultawx li kkontribwew daqgstant, u |-Qorti tosserva li t-
Tribunal ittenta jaghmel minn kollox sabiex il-proceduri ma jitwalux bla bzonn.
Inoltre, tikkonsidra li kienet proprju I-ghazla tal-appellant innifsu li jikkontesta
b’mod vessattorju u frivolu t-talba ghall-hlas kif maghmula mill-appellat, anki

permezz tal-appell odjern, li tat lok ghad-dewmien fil-proceduri. Ghaldaqgstant

din il-Qorti hawn ukoll ma ssibx I-aggravju tal-appellant gustifikat, u tichdu.

Decide

Ghar-ragunijiet premessi, il-Qorti tiddeciedi billi tichad I-appell tal-appellant
u tikkonferma s-sentenza appellata fl-intier taghha, filwaqt li tichad ukoll I-

eccezzjonijiet kollha tieghu u tilqa’ t-talbiet tal-appellat.

L-ispejjez tal-ewwel istanza jibqghu kif decizi, filwaqt li dawk tal-appell

odjern jithallsu wkoll mill-appellant.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

